
tatiralu’

ini’ pintana’ kora’ ka tatiralu’ naka Yencumin nel maki’ cika Taywan
hani, urasan carung ga hala Bunung ong! tiralu’ laha maga, as ki ka sulsulun
kora’ ka ralu’ na yaya lu ralu’ na tanmorow. angungu’ papakna’u ci
minubah ma. ramas nak yona kani uri. sipanoh ralu’ matox ga, as bayi ka
pintaralan.

ita’ Itaral hiya ga, arat rarihung ka tatiralu’ ta ita’, suntuw ci ule’ ka
maskanel ga, minlu ule’ malikur ga, tiralon ci ralu’ na yutas hang. minlu
ule’ kanel ga, tiralon ci ralu’ na yaki’. su’un tiralu’ ka yaki’, yutas la ga,
sitiralu” naha ralu’ na macsuse’ ni yutas , yaki’ la. ini1’ sintariy ka ci’uli’
rali’, panpayux suntuw ci ule’. ini’ ta nak kaba’ pahatur uri. nanu’ nak
mannanabkis suntuw ci ule’. ini’ nak tiraluy ka rakeh la insa’ , angungu’
naha hahiri’ c¢i insa’ na ule’ ma.

ruma’ga, su’un magal kora’ ka ralu’ na yutas yaki’ na malikur laga,
si’agal naha ci ralu’ yutas , yaki’ na kanel naha luri. ralu’ na ita Itaral ga,

sulsulun ci ralu’ na yaba’ ka ralu’ ta’. yona ka Yukan Pawan. Yukan ga,

Pawan ga yaba’ ni. kani ka as bayi ci ule’ ni ima’ ka sun Yukan Pawan hani.

ramas hang 1 in1’ usa’ c¢i Taluw arat ka Pamukan ka ule’ kanel hang. minlu

musa ci Taluw lu Pamukan laga, sulsulun naha ci ralu’ na yaya naha ka
bukuy na ralu’ la. yona ka Yuma Temi ga, ba’un naha nak ci ule’ na
Pamukan arat ga Taluw ka ule’ hani.

kelan ruma ka minoh ka’alang moh malikur itan ka kanel ga, as naha
sulsuli’ ci ralu’ na malikur naha malawa’. yona ka irah mu. minoh Inagu’ ka
hiya. maga’agal ci asuran mu malikur. as naha se Apay Yukan la kay! ba’un
naha ci kanel ni Yukan ka hiya la. sunkakaru’ nak carung. amol ka Pamuka
moh malikur itan hiya laga, miluw Set ka ralu’ na malikur ni ga, as naha se
kanel Set la.

kelan nak ka ule” mapuri’ carung uri’ ga, as naha tiraluy ci rungiy,
nanu’ nak mananabkis gunluw hiyan ka ralu’ hani kay! cel ki kutux ka
asuran mu, Piyu rungiy sun naha, ini’ nak kasa amol ka sun Piyu rungiy uri’
kay! kelan nak ka katuhur carung na ci’uli’ ga, as naha tiraluy ci barok uri’.
minki’ caminan tutux ka katuhur carung na ising, as min se ising barok uri’.
be mira’ ka ralu’ hiya, lakbaba’un ci ima’ ka cel ta sikaral.

micuw ka ule’ laga, ini’ hari’ sipalawa’ ci ralu’ na Itaral la, umabas

naha rilot ka ralu’ na Taluw la.

